CYDBWYLLGOR CRAFFU
DYDD LLUN, 11 GORFFENNAF 2016

Yn Cynghorydd (Caedeirydd)

bressenol:
Y Cynghorwyr Boyle, Richard Cook, Lomax, Magill, McGarry,
Dianne Rees, Sanders a/ac Lynda Thorne

1 : CADEIRYDD
CYTUNWYD - Y dylid penodi’r Cynghorydd McGarry yn Gadeirydd y Cydbwyligor
2 : YMDDIHEURIADAU AM ABSENOLDEB

Daeth ymddiheuriadau i law gan y Cynghorydd Ahmed, Carter, Chaundy, Ralph
Cook, Davis, Gordon, Joyce a Murphy a chan yr Aelodau Cyfetholedig Patricia
Arlotte, Carol Cobert a Hayley Smith.

3 : DATGAN BUDDIANNAU
Derbyniwyd Datganiad o Fuddiannau gan y Cynghorydd Lomax a Sanders.

4 : ADRODDIAD BLYNYDDOL DRAFFT CYFARWYDDWR Y
GWASANAETHAU CYMDEITHASOL 2015/16

Derbyniodd y Pwyllgor gopi drafft o Adroddiad Blynyddol 2015/16 y Cyfarwyddwr
Gwasanaethau Cymdeithasol. Dywedwyd wrth Aelodau bod yr Adroddiad Blynyddol
wedi'i strwythuro’n wahanol — gyda chanlyniadau’n cael eu defnyddio i lunio strwythur
yr adroddiad — mewn ymateb i adborth a gafwyd gan Bwyllgorau Caffael yn dilyn
Adroddiad Blynyddol 2014/14, ac wrth baratoi ar gyfer y Fframwaith Canlyniadau
Cenedlaethol newydd. Cyflwynwyd trosolwg o strwythur yr Adroddiad Blynyddol.

Roedd yr Adroddiad Blynyddol yn cynnwys adborth gan ddefnyddwyr gwasanaeth ac
yn nodi’r broses a ddefnyddiwyd i geisio’r barnau hynny. Roedd yr Adroddiad Hefyd
yn cynnwys trosolwg o’r perfformiad cymharol drwy ddangosyddion cenedlaethol. O
ran perfformiad, mae’r adroddiad yn nodi’r canlynol:

‘Tra bod perfformiad yn erbyn cyfran o’r dangosyddion yn is na’r targed a heb
fod cystal & pherfformiad ledled Cymru ac yn y gniwp meincnodi (Abertawe,
Casnewydd, Caerffili, Pen-y-bont ar Ogwr, Castell Nedd Port Talbot a
Thorfaen), mae’n galonogol gweld wrth gymharu ag alldro 2014/15, bod y 30
dangosydd perfformiad (DP) wedi gwella yn 2015/16. Wedi dweud hynny, nid
yw cystal ag y dylai fod a bydd rhaid i'r Gyfarwyddiaeth Gwasanaethau
Cymdeithasol adeiladu ar y canlyniadau hyn i sicrhau perfformiad cryfach o
lawer yn 2016/17 ac i’r dyfodol.’

Roedd yr Adroddiad Blynyddol yn cynnwys datganiadau ar y Gwasanaethau i
Oedolion sy'n Agored i Niwed a Phlant, sef blaenoriaeth amcanion polisi pennaf y
Cyngor. Nodwyd yr heriau sy’n wynebu Gwasanaethau Oedolion a Phlant yn ystod
2016/17 yn Atodiad A.



Dywedwyd wrth y Pwyllgor, yn dilyn cyhoeddi’r adroddiad blynyddol, y bydd yr

Arolygiaeth Gofal a Gwasanaethau (AGGCC) yn adolygu’r adroddiad ac yn

defnyddio’r canlyniadau archwiliadau perthnasol ynddo i lywio eu barn am 'y

cryfderau allweddol a meysydd i'w datblygu a gwella.  Yn 2014/15, nododd yr

AGGCC bod angen gwella’r meysydd canlynol:

e arweinyddiaeth, llywodraethu a chyfeiriad - i sicrhau strwythur rheoli gynaliadwy —
penodi i'r swydd cyfarwyddwr Cynorthwyol

e Meysydd i'w gwella yn y Gwasanaethau Oedolion — amseroldeb cwblhau
adolygiadau o anghenion gofal pobl hyn — rhoi’'r elfen safon ar waith wrth
gomisiynu gofal preswyl — cynyddu’r ddarpariaeth gofal cartref
— gwella perfformiad o ran oedi wrth drosglwyddo gofal

e Meysydd i'w Gwella yn y Gwasanaethau Plant - parhau i gynyddu’r nifer sy’n
dewis taliadau uniongyrchol - parhau i gynyddu nifer y gweithwyr cymdeithasol
parhaol - gwella perfformiad wrth gwblhau Cynlluniau Addysg Personol - recriwtio
ymgynghorwyr personol - cwblhau asesiadau cychwynnol a chraidd

Croesawodd y Cadeirydd y Cynghorydd Sue Lent, Aelod Cabinet dros Wasanaethau
Plant a Dirprwy Arweinydd; y Cynghorydd Susan Elsmore, Aelod Cabinet dros
lechyd, Tai a Llesiant; a Tony Young, Cyfarwyddwr Corfforaethol, Amanda Phillips
Cyfarwyddwr Corfforaethol Gwasanaethau Oedolion a Kim Brown Rheolwr
Perfformiad i'r cyfarfod. Gwahoddwyd y Cynghorwyr Lent ac Elsmore i wneud
datganiad byr.

Dywedodd y Cynghorydd Lent bod yr Adroddiad Blynyddol yn ceisio mynd i’r afael &
phryderon a fynegwyd yn flaenorol gan y Pwyllgor Craffu, yn benodol mewn
perthynas a chynnwys canlyniadau a ph'un ai a yw'r rheiny wedi'u cyflawni. Mae
Gwasanaethau Plant wrthi’'n mynd trwy gyfnod o newid ar hyn o bryd yn sgil
cyflwyno’r Hyb Diogelu Amlasiantaethol, y Strategaeth Cam-fanteisio’n Rhywiol ar
Blant, y Strategaeth Maethu ac archwiliadau cadarnhaol.

Dywedodd y Cynghorydd Elsmore bod yr adroddiad yn datgan yn glir bod yr
arweinyddiaeth wleidyddol yn cynnig cyfarwyddyd a nerth. Byddai’r gyfarwyddiaeth
gyfunedig newydd hefyd yn sicrhau rhagor o nerth. Canmolodd y Cynghorydd
Elsmore y trefniadau cydweithio a’r griwp rheoli ehangach. Gofynnwyd i Aelodau nodi
cynnydd y Strategaeth laith ‘Mwy Na Geiriau' hefyd.

Gwahoddwyd Tony Young i wneud cyflwyniad byr ar yr Adroddiad Blynyddol.
Dywedodd bod dull cyflwyno’r adroddiad wedi gwella, gyda chynnwys mwy swmpus
yn yr atodiadau. Roedd yr adroddiad wedi’i strwythuro ar sail canlyniadau i'w gwneud
yn fwy darllenadwy a hygyrch; bydd Crynodeb Gweithredol yn cael ei baratoi ar ol i'r
adroddiad fod gerbron y pwyllgor craffu a’r Cyngor, ar gyfer y cyhoedd. Pwysleisiodd
bod dull tim gwell ar waith ledled Uwch Dim Rheoli'r Gyfarwyddiaeth a sylfaen
gadarn i adeiladu arni, gyda chanlyniadau archwiliad cryf yn ddiweddar.

Gofynnwyd i Aelodau wneud sylw, gofyn am eglurhad neu godi cwestiwn ynghylch y
wybodaeth a gyflwynwyd. Mae’r trafodaethau hynny wedi eu crynhoi isod:

Materion Cyffredinol - Gwasanaethau Plant a Gwasanaethau Oedolion



Holodd Aelod p’un ai oedd y gyfarwyddiaeth yn gallu cyflawni ei holl
flaenoriaethau neu p'un ai a yw rhai ‘blaenoriaethau’ yn bwysicach nac eraill.
Dywedodd y Cyfarwyddwr Corfforaethol bod y rhan fwyaf o’r blaenoriaethau yn
ddyletswyddau statudol. Mae’r Rhaglen Waith a/neu Gynllun Cyflawni yn mynd i'r
afael &’r rhain. Mae’r adroddiad yn nodi’r heriau sy’n wynebu’r gyfarwyddiaeth ar
dudalen 15. Dyma’r materion sydd angen canolbwyntio arnynt ac mae’n bwysig
sicrhau cydbwysedd rhyngddynt. Dywedodd Aelodau eu bod yn aml iawn yn dod
ar draws staff sy’n delio a blaenoriaethau sy’n gwrthdaro ac mae'r cyfle i sicrhau
canlyniadau cadarnhaol wedji’i leihau. Roedd y Cyfarwyddwr Corfforaethol yn
cytuno & hyn a dywedodd mai'r her i'r rheolwyr oedd galluogi staff i fynd i'r afael a
blaenoriaethau yn drefnus ac effeithiol. Dywedodd yr Aelod Cabinet dros y
Gwasanaethau Plant bod y blaenoriaethau yn aml yn gysylitiedig &'’i gilydd.

Croesawodd y Pwyllgor y dull newydd o gyflwyno’r Adroddiad Blynyddol sy’n
seiliedig ar ganlyniadau a’r wybodaeth ychwanegol yn yr Atodiadau. Gofynnodd
Aelodau pam ei bod edrych fel petai mwy o wybodaeth am ganlyniadau
perfformiad yn y Gwasanaethau Plant nac yn y Gwasanaethau Oedolion.
Dywedodd swyddogion, yn hanesyddol, bod y Gwasanaethau Plant yn destun
mwy o graffu a bod ganddo fwy o Ddangosyddion Perfformiad. Dywedodd Aelod
y gellid dadlau bod llai o graffu ar Wasanaethau Oedolion a gofynnodd i
swyddogion a oedd modd gwneud rhywbeth i sicrhau Aelodau bod
Gwasanaethau Oedolion yn perfformio fel y dylai. Roedd y Cyfarwyddwr
Corfforaethol yn ystyried bod yr adroddiad yn mynd i’r afael &’r un cwestiynau
sylfaenol yn y Gwasanaethau Plant ac Oedolion a bod gwaith yn mynd rhagddo i
sicrhau bod gwybodaeth ar y lefel fanwl hon yn fwy tryloyw. Nododd bod y
fframwaith perfformiad newydd ar gyfer gwasanaethau cymdeithasol yn gofyn am
graffu’n fanylach ar Wasanaethau Oedolion.

Dywedodd y Pwyllgor eu bod yn siomedig nad oedd data meincnodi Dinasoedd
Craidd wedi’i gynnwys yn yr adroddiad. Roedd Aelodau yn ystyried y gellid fod
wedi cynnwys rhywfaint o'r data, er gwaethaf y gwaith o gyflwyno’r Dangosyddion
Perfformiad newydd sydd ar y gweill. Roedd y swyddogion yn ystyried bod hyn yn
bwynt teg ond gan nodi bod meincnodi ar sail genedlaethol yn dasg gymhleth.
Cytunwyd y byddai swyddogion yn mynd i’r afael & hyn yn yr ailadroddiad o'r
Adroddiad Blynyddol ar gyfer 2016/17.

Holodd Aelod ynghylch defnyddio data 2014/15 wrth feincnodi ac atebodd swyddogion
drwy ddweud nad yw data 2015/16 wedi'i gyhoeddi eto. Holodd Aelod pam nad oedd
gwybodaeth ynghylch y dangosyddion perfformiad sy’n dirywio wedi’i chynnwys
yn yr adroddiad eleni; atebodd y Cyfarwyddwr Corfforaethol oherwydd bod
swyddogion yn ceisio lleihau hyd yr adroddiad ond bod y wybodaeth honno ar
gael os hoffai Aelodau ei gweld.

Gofynnodd Aelodau a yw Llywodraeth Cymru wedi gofyn i'r awdurdod helpu i
lunio datblygiad y Dangosyddion Perfformiad sy’'n ymwneud & Fframwaith Deddf
Gwasanaethau Cymdeithasol a Llesiant. Dywedodd y Cyfarwyddwr Corfforaethol
y bu Llywodraeth Cymru mewn cysylltiad & Chaerdydd yn ystod y cam
ymgynghori cyn cyhoeddi'r canllawiau drafft. Cynigiodd y Cyfarwyddwr
Corfforaethol gynnal gweithdy ar y Fframwaith Gwasanaethau Cymdeithasol a
Llesiant ar gyfer Aelodau y Gwasanaethau Cymunedol ac Oedolion a
Phwyllgorau Craffu Plant a Phobl Ifanc. Dywedodd yr Aelodau Cabinet bod y
Fframwaith ar yr agenda ar gyfer y cyfarfod dwyochrog cyntaf rhrwng CLILC a



gweinidog Llywodraeth Cymru. Ychwanegodd Amanda Phillips eu bod wedi cael
cyfarwyddyd gan Lywodraeth Cymru o ran parhau i gyfrifo’r Dangosyddion Strategol
Cenedlaethol blaenorol yn ogystal & pharatoi ar gyfer y fframwaith canlyniadau newydd.

Nododd y Pwyllgor bod blwch o hyd rhwng y cyllidebau a ddyrannwyd a’r
gorwariant. Gofynnodd Aelod beth mwy allai’r Cyngor ei wneud i alinio cyllidebau
Gwasanaethau Oedolion yn well. Dywedodd y Cyfarwyddwr Corfforaethol ei bod
yn amlwg bod effaith atal ac ymyrraeth gynnar yn seiliedig ar arfer gorau ac
egwyddorion cadarn ac, felly, roedd siawns rhesymol o Iwyddo, er ei bod hi'n
cymryd amser maith i’r dulliau hyn sicrhau arbedion. Dywedodd yr Aelod Cabinet
dros y Gwasanaethau Plant y bydd mentrau yn y maes plant sy'n derbyn gofal yn
amlygu mwy o angen a bod ffigyrau yn debygol o godi cyn gostwng. Hefyd,
petai’r awdurdod yn cynnig mwy o wasanaethau yna rhagwelir y byddai mwy o
gyswllt. Dywedodd yr Aelod Cabinet dros lechyd, Tai Lles ei fod o’r farn y gellid
sicrhau rhagor o arbedion drwy drefniadau cydweithio. Gofynnodd Aelodau i
nodi’r risgiau sydd ynghlwm wrth ohirio ymyriadau. Mae cyllidebau gweithredol y
gyfarwyddiaeth wedi'u mantoli; mae’r gorwariant yn ymwneud a chynigion o ran
arbedion nas cyflawnwyd o 2014/15 a ddygwyd ymlaen.

Roedd Aelod yn synnu bod y gyfradd trosiant ar gyfer Gweithwyr Cymdeithasol y
Gwasanaethau Plant yn 5%, gan y rhoddwyd sicrwydd na fyddai cael gwared ag
atodiad y farchnad yn effeithio ar y gyfradd trosiant. Dywedodd swyddogion nad
oedd trosiant staff yn berthnasol i gael gwared &'r atodiad. Roedd yr awdurdod yn
denu staff ar hyn o bryd ac mae staff yn teimlo’n ‘galonnog a chadarnhaol'.
Nododd y Cyfarwyddwr Corfforaethol y caiff cyfleoedd secondiad i staff eu
ehangu a bod trafodaethau’n mynd rhagddynt gydag AD mewn cysylltiad &
rhaglen hyfforddi.

Nododd Aelodau bod y dangosydd perfformiad ‘Canran yr ymweliadau statudol
mewn perthynas a phlant sy’n derbyn gofal a wnaed yn ystod y flwyddyn yn unol
a’r rheoliadau’ wedi dirywio yn ystod y flwyddyn. Gofynnodd Aelodau i
swyddogion esbonio’r rheswm dros y dirywiad. Nid oedd y Cyfarwyddwr
Corfforaethol yn gallu ateb y cwestiwn yma ond awgrymodd y byddai Rheolwyr y
Tim Plant sy'n Derbyn Gofal yn gwybod yn union y rheswm dros hyn a'i fod yn
hapus i gyflwyno adroddiadau ar y mater.

Nododd Aelodau bod y dangosydd perfformiad ‘Canran y bobl ifanc a arferai
dderbyn gofal y mae’r awdurdod mewn cysylltiad & hwy, y gwyddys eu bod mewn
llety addas, nad yw'n llety brys yn 19 miwydd oed' hefyd yn dirywio. Gofynnwyd i
swyddogion nodi’r manylion o ran yr opsiynau a gynigir i bobl ifanc sy'n gadael
gofal drwy'r Gwasanaeth Porth. Dywedodd swyddogion bod y rhesymau dros y
dirywiad hwn wedi’'u nodi yn yr adroddiad. Gofynnwyd i Aelodau nodi bod pedwar
o’r bobl ifanc sy’n derbyn gofal yn y carchar. Mae’r Gwasanaeth Porth yn
seiliedig ar arfer gorau a’r gwirionedd yw bod pobl ifanc sy’n gadael gofal yn
gwneud eu dewisiadau eu hunain. Cynigiodd yr Aelod Cabinet dros lechyd, Tai a
Llesiant rannu cyflwyniad ar y Gwasanaeth Porth gydag Aelodau y Pwyllgor yn y
dyfodol.

Roedd Aelod o'r farn y byddai o fudd i'r Adroddiad Blynyddol petai'r Gyfarwyddiaeth yn
edrych ar waith cyrff y tu allan i'r Cyngor a allai helpu i roi sicrwydd i'r Cyfarwyddwr o ran
darparu gwasanaeth, megis y Bwrdd Rhanbarthol a’r Byrddau Diogelu Lleol, a sut mae'r
penderfyniadau a wneir gan y Byrddau yn effeithio ar wasanaethau - a sut mae hynny'n



cysylltu & gwneud penderfyniadau. Roedd y Cyfarwyddwr Corfforaethol yn cytuno a
hyn a dywedodd y byddai'n hapus i gynnwys y fath wybodaeth. Fodd bynnag, nid
oedd y Bwrdd Rhanbarthol yn bod yn ystod cyfnod yr adroddiad hwn.

Gwasanaethau Plant

Nododd Aelodau bod y dangosydd perfformiad ‘Canran y bobl ifanc a arferai
dderbyn gofal y mae’r awdurdod mewn cysylitiad & hwy, y gwyddus eu bod mewn
addysg, hyfforddiant neu gyflogaeth yn 19 miwydd oed' hefyd yn dirywio.
Gofynnodd Aelod beth sy'n cael ei wneud i fynd i'r afael & hyn a phryd y byddai'r
swyddogion yn rhagweld y byddai'r targed DP yn cael ei fwrw. Holodd Aelodau
hefyd p’un ai a yw’r targedau’n realistig neu a oedd swyddogion o'r farn y gallant fod
angen eu hail-addasu. Nododd y Cyfarwyddwr Corfforaethol bod y Rhaglen
Hyfforddi yn gweithio'n dda. Mae gan y bobl ifanc hynny sy'n cymryd rhan yn 'y
rhaglen eu problemau eu hunain ac roedd ymdrechion yn canolbwyntio ar eu
sefydlogrwydd emosiynol - sy'n gallu bod yn anodd. Dywedodd y Cyfarwyddwr
Corfforaethol nad oedd y targed o reidrwydd yn adlewyrchu cyflawniadau’r cynllun, o
ystyried y problemau sydd gan rai o’r bobl ifanc pan fyddant yn cyrraedd. Dywedodd yr
Aelod Cabinet dros y Gwasanaethau Plant bod y dangosydd yn ymwneud a nifer
gymharol fach o unigolion, ac nad oedd targed o 58% yn afrealistig. Dywedodd yr
Aelod Cabinet dros lechyd, Tai a Llesiant bod y broblem hon yn flaenoriaeth
uchel i'r Cabinet o hyd.

Awgrymodd Aelodau’r Pwyllgor y dylid nodi nifer yr unigolion dan sylw yn yr
adroddiad. Roedd y Cyfarwyddwr Corfforaethol yn cytuno & hynny.

Roedd Aelod yn pryderu nad oedd argymhellion y Grwp Ymgynghorol ar Rianta
Corfforaethol yn glir yn yr adroddiad ac felly ei bod yn bosib methu rhai o'r
elfennau y dylai Aelodau ganolbwyntio arnynt. Awgrymwyd hefyd y dylai'r
astudiaethau achos yn yr adroddiad gynnwys enghraifft o astudiaeth achos lle na
Iwyddodd popeth neu gallai edrych ar roi darlun cliriach o'r profiad o fod yn
blentyn sy'n derbyn gofal yng Nghaerdydd. Awgrymodd y Cyfarwyddwr
Corfforaethol y gallai'r Gweithdy gydweithio i ystyried y pwyntiau hyn.

Roedd y Pwyllgor yn ystyried o ran y camau gwella sy'n flaenoriaeth y byddai o
fudd i ehangu'r rhain i gynnwys cyfeiriadau at CAMHS. Cytunodd y Cyfarwyddwr
Corfforaethol i gynnwys cyfeiriad at CAMHS.

Nododd Aelodau bod y canlyniadau a gyflawnwyd wedi’u rhestru yn yr Adroddiad
Blynyddol. Awgrymodd y Pwyllgor y byddai’'n fuddiol petai’r Adroddiad Blynyddol
yn nodi’n glir y canlyniadau hynny sydd eto i'w cyflawni. Nododd y Cyfarwyddwr
Corfforaethol bod hwn yn bwynt teg ac y byddai’n ystyried cynnwys y wybodaeth
honno yn Adroddiadau Blynyddol y dyfodol gan nodi cryfderau a gwendidau pob
canlyniad.

Gwasanaethau Oedolion

Awgrymodd Aelod y dylai’r adroddiad drafod rhywfaint ar y cysylltiadau rhwng
Gwasanaethau Oedolion a diogelu oedolion a hefyd y cysylltiadau & gwaith y Cabinet ar
gam-fanteisio ar oedolion. Nododd y Cyfarwyddwr Corfforaethol bod Bwrdd Lleol
Diogelu Oedolion yn bwriadu edrych o’r newydd ar y sefyllifa oherwydd bod y
trefniadau blaenorol yn cael eu hystyried yn rhy wan. Rhagwelir y bydd y Ddeddf
Gwasanaethau Cymdeithas a Llesiant yn cryfhau'r sefylifa hon i ryw raddau. Mae



oedolion sy’n agored i niwed hefyd yn agored i ffurfiau eraill ar gam-drin ac mae’n bwysig
nodi hynny yn yr Adroddiad Blynyddol a bod yn glir o ran cyfrifoldebau'r awdurdod.

e Roeddy Pwyllgor yn ystyried bod cysylltiadau rhwng trais domestig, amddifadu o
ryddid, diogelu oedolion a phobl hyn. Mae felly'n bwysig bod trefniadau
llywodraethu priodol ar waith o ran rhannu gwybodaeth. Nododd y Cyfarwyddwr
Corfforaethol bod problemau o ran capasiti i'w hystyried. Roedd Aelodau yn teimlo
y dylai'r pwysau dan sylw fod wedi'u hadlewyrchu yn yr adroddiad gyda golwg ar lunio
barn polisi.

e O ran Oedolion mewn Perygl, gofynnodd Aelodau am sicrwydd a mwy o fanylion
ynghylch y gwaith o amddiffyn oedolion. Dywedodd swyddogion bod archwiliad o'r
cynllun gweithredu wedi’i gwblhau ac y gellid ei rannu ag Aelodau’r Pwyllgor.

e Gan gyfeirio at ailgynllunio gwasanaethau, gweithio symudol a chomisiynu fel y
nodwyd yng Nghanlyniad 6 - gofynnodd Aelodau p'un ai a yw'r dyddiad cwblhau
sef mis Mawrth 2017 yn realistig, o ystyried yr opsiynau polisi y cyfeiriwyd atynt yn
ystod y cyfarfod. Roedd y Cyfarwyddwr Corfforaethol yn ystyried bod mis Mawrth
2017 yn uchelgeisiol a heriol ond rhesymol.

e Nododd Aelod nad oedd unrhyw gyfeiriad yn yr adroddiad at rai o'r meysydd i'w
gwella a amlygwyd gan y AGGCC. Awgrymwyd y dylid rhestru’r meysydd i'w
gwella yn glir, ynghyd a’r gwaith i fynd i'r afael & hwy. Derbyniodd y swyddogion y
pwynt a wnaed. Gofynnodd Aelodau am roi adroddiad yr AGGCC ar ofal cartref
i'r Pwyllgor Craffu Gwasanaethau Cymunedol ac Oedolion, a chytunodd y
Cyfarwyddwr Corfforaethol ar hynny.

CYTUNWYD - Bod y Cadeirydd yn ysgrifennu ar ran y Pwyllgor at yr Aelod Cabinet
er mwyn cyfleu eu sylwadau a’u harsylwadau.



